ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
 ՀՀ կառավարության սույն որոշման նախագծի ընդունումը պայմանավորված է «Պրոբացիայի մասին» օրենքով, որի համաձայն դատական ակտի հիման վրա այլընտրանքային խափանման միջոցների կատարումն իրականացվում է էլեկտրոնային հսկողության միջոցների կիրառմամբ՝ Հայաստանի Հանրապետության քրեական դատավարության օրենսգրքի պահանջներին համապատասխան և ներկայացվող նախագծի նպատակն է ապահովել Պրոբացիայի ծառայության էլեկտրոնային հսկողության համակարգի ներդրման շարունակականությունը։ 
Պրոբացիայի ծառայությանը վերապահված խափանման միջոցների կիրառումն ապահովելու նպատակով 2023 թվականին ձեռք բերված էլեկտրոնային հսկողության սարքերը (661 հատ՝ 445-ը տնային կալանք և 216-ը վարչական հսկողություն) ամբողջությամբ կիրառվել են: Անհրաժեշտությունից ելնելով՝  2024 թվականի գնման պլանում կատարվել են որոշակի փոփոխություններ և գնման պլանով նախատեսված 110 000 հազ․ դրամ գումարի շրջանակում նախատեսված 179 էլեկտրոնային հսկողության սարքերի փոխարեն ձեռք բերված  184 էլեկտրոնային հսկողության սարքերը (63 տնային կալանք և 121 վարչական հսկողություն) կապահովեն ընդամենը ժամանակավոր լուծում, քանի որ սույն թվականի հունվարի 1-ից մինչ օրս Ծառայություն արդեն ստացվել է այլընտրանքային խափանման միջոց կիրառելու 115 դատական ակտ (82-ը տնային կալանք և 33-ը վարչական հսկողություն), ինչի պարագայում ձեռքբերվող 184 էլեկտրոնային հսկողության սարքերը դատական ակտերի կատարումը կապահովեն առավելագույնը երեք ամիս։
[bookmark: _GoBack]Հաշվի առնելով այլընտրանքային խափանման միջոց կիրառելու (տնային կալանք, վարչական հսկողություն) դատական ակտերի օրեցօր աճող դինամիկան, ինչպես նաև հաշվի առնելով էլեկտրոնային հսկողության սարքերի ձեռքբերման համար ֆինասական միջոցների բացակայությունը՝ Ծառայության գործառույթների արդյունավետ և անխափան իրականացման համար,  նախատեսվում է «Enigma information protection sistems» ընկերության հետ գործող N ՀՀԱՆ-ԷԱՃԱՊՁԲ-Պ-23/40-1 պայմանագրի շրջանակում էլեկտրոնային հսկողության սարքերի լրացուցիչ խմբաքանակ (127 տնային կալանքի և 94 վարչական հսկողության) ձեռք բերելու համար ՀՀ կառավարության պահուստային ֆոնդից հատկացնել  140 146 հազ․ դրամ։ Ընդ որում, ՀՀ կառավարության պահուստային ֆոնդից գումարի հատկացումը համաձայնեցված է ՀՀ վարչապետի հետ։

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի էլեկտրոնային հսկողության համակարգի ներդրման գործընթացը և ազատությունից զրկելուն այլընտրանք հանդիսացող նոր պատժատեսակների և խափանման միջոցների արդյունավետ կիրառումը։ 

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագծի ընդունման անհրաժեշտությունը պայմանավորված է նաև ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի 15.2-րդ և 15.3 կետերով սահմանված՝ Պրոբացիայի ծառայությանն էլեկտրոնային հսկողության համար անհրաժեշտ միջոցներով և ենթակառուցվածքներով զինում և e-probation էլեկտրոնային կառավարման համակարգի ներդնում և գործարկում։ 

